
LÖG 

um Framkvæmdabanka Íslands. 

Forseti ÍsLanns 
gjörir kunnugt: Alþingi hefur fallizt á lög þessi og ég staðfest þau með sam- 

þykki mínu: 

1. gr. 
Stofna skal banka, er nefnist Framkvæmdabanki Íslands. Á ensku er heiti 

bankans Iceland Bank of Development. Bankinn er sjálfstæð stofnun í eign ríkis- 
ins, en lýtur sérstakri stjórn samkvæmt 13. gr. laga þessara. Heimili og varnar- 
þing bankans er í Reykjavík. 

2. gr. 
Hlutverk bankans er að efla atvinnulíf og velmegun íslenzku þjóðarinnar 

með því að beita sér fyrir arðvænlegum framkvæmdum, sem gagnlegar eru þjóðar- 
búinu, og styðja þær. Skal starfsemi bankans í meginatriðum miðuð við það að 
stuðla að auknum afköstum í framleiðslu og dreifingu. 

Til þess að gera Framkvæmdabankanum kleift að leysa af hendi þetta hlut- 
verk sitt, skal honum lagt til fé það, sem um getur í 3. og 4. grein. 

3. gr. 
Ríkissjóður leggur Framkvæmdabankanum til stofnfé, samtals að upphæð 

95 000 000 króna, sem hér segir: 
Skuldabréf fyrir lánum úr Mótvirðissjóði: 

Tvö skuldabréf Sogsvirkjunarinnar, dags. 18. febrúar 1952, að upphæð samtals 
54 000 000 króna. 

Tvö skuldabréf Laxárvirkjunarinnar, dags. 29. febrúar 1952, að upphæð samtals 
21 000 000 króna. 

Skuldabréf Áburðarverksmiðjunnar h/f, dags. 9. apríl 1952, að upphæð 
20 000 000 króna. 

Ríkissjóður leggur bankanum enn fremur til stofnfé til viðbótar, eftir því sem 
Alþingi kann að ákveða hverju sinni. 

4. gr. 
Framkvæmdabankanum skal falin varzla þess fjár, sem nú er í Mótvirðissjóði 

eða í hann kemur vegna efnahagsaðstoðar, sem þegar hefur verið látin í té. Um ráð- 
stöfun þess fjár gilda eftirgreind ákvæði: 

Af fé Mótvirðissjóðs skal Framkvæmdabankinn geyma 50 milljónir króna á 
sérstökum reikningi í seðlabankanum (skuldagreiðslureikningi), ef til kemur að 
því fé verði varið til greiðslu á skuldum ríkissjóðs samkvæmt heimild í lögum 
nr. 45/1951. 

Fé það, sem er í Mótvirðissjóði, annað en það, sem notað hefur verið eða 

notað verður hér eftir til kaupa á skuldabréfum Sogsvirkjunarinnar, Laxár- 
virkjunarinnar og Áburðarverksmiðjunnar h/f eða til skuldagreiðslu samkvæmt 
2. mgr. þessarar greinar, skal bundið á sérreikningi í seðlabankanum. Fram- 
kvæmdabankinn skal þó flytja árlega á viðskiptareikning sinn hjá seðlabank- 
anum hluta þessarar innstæðu. Skal sá hluti ákveðinn þannig, að í fyrsta sinn 
skal Framkvæmdabankinn flytja %s þeirrar upphæðar, sem er á sérreikningn- 
um í árslok 1952, eftir að dregin hefur verið frá innstæðunni á sérreikningnum 
sú upphæð, sem ríkisstjórnin áætlar að notuð verði síðar til kaupa á skuldabréfum 

17 virkjananna tveggja og Áburðarverksmiðjunnar h/f. Í ársbyrjun 1954 skal með 
10. febr. sama hætti fluttur '%%4 þeirrar upphæðar, sem er á sérreikningnum í árslok 1953, 

í ársbyrjun 1955 %g þeirrar upphæðar, sem er á sérreikningnum í árslok 1954, 
o. s. frv., unz þessi innstæða er tæmd. 

Frá og með 15. febrúar 1953 skal seðlabankinn af hinu bundna innstæðufé 
greiða vexti eftir samningi, sem bankarnir gera með sér. 

Vextir þeir, sem seðlabankinn greiðir af hinni bundnu innstæðu, svo og vextir 
og afborganir af lánum úr Mótvirðissjóði, skal fært á viðskiptareikning Fram- 
kvæmdabankans. 

Innstæðu sína á viðskiptareikningnum má Framkvæmdabankinn nota til starf- 
semi sinnar samkvæmt 7. grein. 

Höfuðstóll Mótvirðissjóðs, eins og hann er á hverjum tíma, skal færður sér- 
staklega skuldamegin í efnahagsreikningi Framkvæmdabankans. 

5. gr. 
Tekjuafgang bankans skal leggja við höfuðstól eða í varasjóð samkvæmt 

ákvörðun bankaráðs, að fengnum tillögum bankastjóra. 
Bankinn er undanþeginn tekju- og eignarskatti til ríkissjóðs og útsvari til 

sveitarfélaga. 

6. gr. 
Handbært fé Framkvæmdabankans skal geymt í viðskiptareikningi í seðla- 

bankanum. Óheimilt er Framkvæmdabankanum að taka lán hjá seðlabankanum. 

7. gr. 
Hlutverk sitt leysir bankinn af hendi með því: 
1. Að vera ríkisstjórninni til ráðuneytis í fjárfestingarmálum. 
2. Að veita lán til langs tíma með því að kaupa ný skuldabréf fyrirtækja, 

sem gagnleg eru þjóðarbúskapnum og að dómi bankastjórnarinnar nægilega arð- 
bær til þess að geta greitt af rekstrartekjum vexti og afborganir af skuldum sínum. 
Enn fremur að veita stofnlánadeildum annarra peningastofnana lán á sama hátt. 

3. Að kaupa ný hlutabréf í fyrirtækjum, sem gagnleg eru þjóðarbúskapnum 
og arðvænleg að dómi bankastjórnarinnar. 

4. Að verzla með verðbréf þau, sem nefnd eru í 2. og 3. lið þessarar greinar. 
5. Að gefa út og selja eigin skuldabréf. 
6. Að efla sparifjársöfnun og verðbréfaviðskipti og stuðla að öðru leyti að 

þróun heilbrigðs markaðs innanlands fyrir lánsfé til langs tíma. 
7. Að afla lánsfjár erlendis til framkvæmda, sem eru Í samræmi við tilgang 

Framkvæmdabankans samkvæmt 2. og 3. tölulið þessarar greinar, enda er Fram- 
kvæmdabankinn undanþeginn ákvæði 4. greinar laga nr. 105 21. desember 1945. 

8. Að hafa samvinnu við einkaaðila, sem ráðast í arðvænlegar framkvæmdir, 
og veita þeim fyrirgreiðslu. 

9. Að annast rannsóknir í sambandi við fjárfestingarþörf atvinnuveganna. 
10. Að greiða fyrir gagnlegum nýjungum í framkvæmdum og atvinnu- 

rekstri. 
11. Að greiða fyrir atvinnuframkvæmdum á þeim stöðum, er skortir fram- 

leiðslutæki, en hafa skilyrði til framleiðslu. 

8. gr. 
Fé það úr Mótvirðissjóði, er bankinn fær til eignar samkvæmt 3. grein, 

svo og fé það, er hann fær til ráðstöfunar samkvæmt 4. gr., skal bankinn lána 
að hálfu til framkvæmda í þágu landbúnaðarins og að hálfu til eflingar fram-

leiðslu og framkvæmdum fyrir kaupstaði og kauptún, jafnóðum og fé þetta verður 17 
bankanum handbært, ásamt vaxtatekjum af því, en að frádregnum hlutfallslegum 10. febr. 
kostnaði við rekstur bankans. Skulu skilmálar þessara lána vera hinir sömu og 
gilda á sama tíma um hliðstæðar lánveitingar Framkvæmdabankans. 

9. gr. 
Ríkissjóður ábyrgist allar skuldbindingar bankans innanlands. 
Fjármálaráðherra er heimilt að ábyrgjast fyrir hönd ríkissjóðs erlend lán og 

erlendar skuldbindingar bankans, með þeim skilmálum, er hann samþykkir, þó 
má samanlögð upphæð þeirra erlendra skulda bankans, sem ríkissjóður ábyrgist 
samkvæmt þessari grein, ekki vera hærri en 80 milljónir króna á hverjum tíma. 
Í þessu sambandi skal erlend skuld bankans jafnan reiknuð á því gengi, er var í 
gildi, þegar lánssamningur var gerður, eða þegar stofnað var til skuldarinnar án 
formlegs lánssamnings. 

Akvæði þessarar greinar taka ekki til lána þeirra, er um getur í 11. grein. 

10. gr. 
Nú tekur bankinn fé að láni erlendis og lánar það innanlands, og skal þá svo 

um samið við lántakanda eða lántakendur, að þeir beri halla eða njóti hagnaðar, 
er verða kann vegna gengisbreytinga, þannig, að vaxta- og afborganagreiðslur hækki 
eða lækki í íslenzkum krónum í hlutfalli við slíkar breytingar. 

11. gr. 
Framkvæmdabankinn skal, ef fjármálaráðherra óskar þess, annast fyrir hönd 

ríkissjóðs innheimtu vaxta og afborgana af lánum, sem ríkið hefur veitt, og enn 
fremur sjá um greiðslu afborgana og vaxta af lánum, sem ríkissjóður hefur tekið 
í útlánaskyni. Ríkissjóður greiðir bankanum hæfilega þóknun fyrir þessi störf og 
bætir honum hvert það tjón, sem hann kann að verða fyrir vegna þessara lána. 

Ríkissjóður afhendir bankanum til vörzlu og innheimtu skuldabréf lántak- 
enda fyrir lánum þeim, sem ríkið hefur veitt innanlands af eftirtöldum erlendum 
lánum: 

1. Lán hjá Efnahagssamvinnustofnuninni í Washington, 1948, til síldarverk- 
smiðja o. fl. 

2. Lán hjá Efnahagssamvinnustofnuninni í Washington, 1949, til Sogsvirkjun- 
arinnar og Laxárvirkjunarinnar. 
Lán hjá Hambros Bank Ltd., London, 1949, til togarakaupa. 
Lán hjá Alþjóðabankanum, 1951, til Sogsvirkjunarinnar og Laxárvirkjunar- 
innar. 
Lán hjá Alþjóðabankanum, 1951, til landbúnaðar. 
Lán hjá Alþjóðabankanum, 1952, til Áburðarverksmiðjunnar h/f. 
Lán hjá Gagnkvæmu Öryggistofnuninni í Washington, 1952, til Áburðar- 
verksmiðjunnar h/f. 

12. gr. 
Bankinn starfar á almennum viðskiptagrundvelli. Vextir af þeim lánum, sem 

bankinn veitir, skulu fela í sér hæfilega áhættuþóknun til bankans. 
Lántakendur skulu, um leið og lán er veitt, greiða lántökugjald, er nemur 

allt að 1% af lánsupphæð. 

13. gr. 
Stjórn bankans er í höndum bankaráðs og bankastjóra.

14. gr. 
Í bankaráði Framkvæmdabankans eiga sæti fimm menn: 
Skrifstofustjóra fjármálaráðuneytisins. 
Einn maður tilnefndur af stjórn seðlabankans. 
Þrír menn kosnir hlutfallskosningu af Alþingi. 
Fjórir hinir síðasttöldu skulu valdir til sex ára í senn. 
Fjármálaráðherra skipar varamann fyrir skrifstofustjóra fjármálaráðuneytis- 

ins. Aðrir varamenn skulu valdir af sömu aðilum og aðalmenn og til sama tíma. 
Bankaráð kýs sér formann og varaformann. 
Fjármálaráðherra ákveður þóknun til bankaráðsmanna. 

15. gr. 
Bankaráð heldur að jafnaði fundi einu sinni í mánuði, en skylt er formanni 

að boða til aukafundar, ef tveir eða fleiri bankaráðsmenn æskja þess. 

16. gr. 
Bankaráð hefur umsjón með starfsemi bankans. Það tekur, að fengnum til- 

lögum bankastjóra, ákvörðun um lánveitingar og lántökur, svo og um kaup og 
sölu skuldabréfa og hlutabréfa. Bankaráð getur þó falið bankastjóra að taka slíkar 
ákvarðanir. Bankaráð ákveður útlánsvexti og önnur lánskjör, að fengnum tillögum 
bankastjóra. 

Bankastjóri semur rekstraráætlun fyrir hvert reikningsár og leggur hana fyrir 
bankaráð til samþykktar. 

Bankastjóri semur árlega skýrslu um starfsemi bankans, eigi síðar en þrem 
mánuðum eftir lok reikningsárs, og skal hún send ríkisstjórninni, er bankaráð 
hefur fallizt á hana. 

17. gr. 
Bankaráð ræður bankastjóra og ákveður laun hans. Gagnkvæmur uppsagnar- 

frestur skal vera sex mánuðir. Þó getur bankaráð sagt bankastjóra upp starfi fyrir- 
varalaust, en þá skulu honum greidd ein mánaðarlaun fyrir hvert ár eða brot úr 
ári, sem hann hefur gegnt störfum, nema hann hafi brotið af sér í starfi sínu. 
Greiðsla þessi skal þó aldrei vera lægri en sem svarar sex mánaða launum, né hærri 
en sem svarar eins árs launum. Nú víkur bankastjóri úr starfi vegna uppsagnar, og 
skal þá greinargerð fylgja uppsögninni. 

Bankastjóri skal hafa þá reynslu og þekkingu á fjármálum og atvinnumálum, 

sem geri hann sérstaklega hæfan til starfsins. 

18. gr. 
Bankastjóri sér um daglegan rekstur bankans og stjórnar honum, nema að því 

leyti sem stjórnin er sérstaklega falin bankaráði samkvæmt 16. grein. Hann ræður 
starfsfólk bankans í samræmi við rekstraráætlun þá, sem gera ber samkvæmt sömu 
grein. 

Bankastjóri skal láta bankaráði mánaðarlega í té skýrslu um starfsemi bank- 
ans. Tillögur, sem bankastjóri leggur fyrir bankaráð, skulu rökstuddar skriflega. 

19. gr. 
Reikningsár bankans er almanaksárið. Reikningar bankans skulu endurskoð- 

aðir af löggiltum endurskoðanda, skipuðum af fjármálaráðherra. Endurskoðandi 
skilar skýrslu sinni til ráðherra og bankaráðs. 

Ársreikningur bankans, með áritun endurskoðanda, skal birtur í ársskýrslu 
bankans ásamt skýringum.

20. gr. 17 
Seðlabankinn annast dagleg afgreiðslustörf fyrir Framkvæmdabankann gegn 10. febr. 

hæfilegri þóknun. 

21. gr. 
Framkvæmdabankinn skal í starfsemi sinni hafa nána samvinnu við þá opin- 

bera aðila aðra, sem hafa fjárfestingarmál með höndum. 

22. gr. 
Framkvæmdabankinn nýtur þeirra sérréttinda, sem Landsbanka Íslands eru 

veitt í 5357. gr. laga nr. 10 15. apríl 1928, svo og í 58. gr. 2. málsgr. sömu laga. 
Verja má fé ómyndugra, svo og opinberra sjóða og stofnana, til kaupa á skulda- 

bréfum Framkvæmdabankans. 

23. gr. 
Fjármálaráðherra er heimilt, að fengnum tillögum bankaráðs, að gefa út reglu- 

gerð samkvæmt lögum þessum, þar sem nánar sé kveðið á um starfsemi bankans. 

24. gr. 
Framkvæmdabankinn tekur til starfa 15. febrúar 1953. 

25. gr. 
Lög þessi öðlast þegar gildi. 

Bráðabirgðaákvæði. 

Kjörtími fyrstu aðalmanna og varamanna í bankaráð Framkvæmdabankans 
samkvæmt 2. og 3. tölul. 14. gr. skal vera til ársloka 1958, og kýs Alþingi í fyrsta 
sinn þrjá aðalmenn og þrjá varamenn á þingi því, er samþykkir þessi lög. 

Gjört í Reykjavík, 10. febrúar 1953. 

Ásgeir Ásgeirsson. 

(L. S.) 

Eysteinn Jónsson. 

LÖG 18 

um íslenzk vegabréf. 

Forseti ÍstaNnDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki minu: 

1. gr. 
Með reglugerð getur dómsmálaráðherra ákveðið, hvort íslenzkir ríkisborgarar 

skuli við brottför úr landi eða komu til landsins hafa í höndum vegabréf eða önnur 
ferðaskilríki. 

Dómsmálaráðherra setur nánari reglur um útgáfu vegabréfa til íslenzkra ríkis- 
borgara. Lögreglustjórar sjá um útgáfu vegabréfa hver í sínu umdæmi og útsendir 
fulltrúar landsins erlendis í embættisskrifstofum sínum. 

Utanríkisráðuneytið gefur út vegabréf fyrir starfsmenn sína (diplomatisk 
vegabréf), svo og önnur sérstök vegabréf, samkvæmt reglum, er það setur.


